
ACTA SESIÓN EXTRAORDINARIA  DO CONCELLO PLENO

Sábado 27 de xuño de 2026

Sr. Alcalde-Presidente:

SANDRA INSUA RIAL

Sres. Concelleiros:

GRUPO MUNICIPAL SOCIALISTA

ROSA ANA BARBEIRA FANDIÑO

JESUS ROMAR CANOSA

FABIAN CANOSA PASANTES

SERGIO CAAMAÑO FERNANDEZ

BEGOÑA TAJES MENDEZ

GERMAN CAMIÑO MOUZO

ENCARNACION LIÑEIRO POUSO

GRUPO MUNICIPAL POPULAR

PAULA MOUZO MAS

MANUEL MEJUTO RIOS

JUAN CARLOS AMADO SAMBADE

Escusan a súa asistencia

GRUPO MIXTO - BNG

XURXO M. RODRIGUEZ BAÑA

GRUPO MUNICIPAL POPULAR

MARTA MARIA MOUZO POSE

Secretaria:

EVA JARDÓN LÓPEZ.

Interventora:

MªEMILIA GARCIA MANEIRO

En Camariñas,  sendo as 12:00 horas do sábado 27 de xuño de 2026 e previamente

convocados,  reúnense  en  primeira  convocatoria  baixo  a  Presidencia  da  Sra  Alcaldesa  dona

Sandra  Insua  Rial,  e  asistida  da  Secretaria  da  Corporación  dona  Eva  Jardón  López,  os

Sres./Sras.  Concelleiros/as  arriba  expresados,  e  a  interventora  da  Corporación,  dona  María

Emilia García Maneiro, ao obxecto de celebrar sesión Extraordinaria .

Comprobado que asisten número suficiente para a válida constitución, o Sra. Alcaldesa-

Presidente declara aberta a sesión pasándose a examinar os asuntos comprendidos na Orde do

Día que é o seguinte:

ORDE DO DIA

PARTE I: ADOPCIÓN DE ACORDOS

UNICO. - DISTINCIÓNS/ NOMEAMENTO FILLO PREDILECTO DO 

CONCELLO DE CAMARIÑAS DE DON MARCIAL MOUZO VIDAL.

A Secretaria procede á lectura do ditame da Comisión de Asuntos Xerais do Pleno que a 

continuación se transcribe 

“DITAME

ASUNTO.- DISTINCIÓNS/ NOMEAMENTO FILLO PREDILECTO DO 

CONCELLO DE CAMARIÑAS DE DON MARCIAL MOUZO VIDAL

EXPTE TEDEC.- 2026/X999/000225

Visto que en data 15 de xuño de 2026, a Alcaldesa do Concello de Camariñas, dona

Sandra Insua Rial,  asina providencia na que dispón que  “(...)  Que se emitan os informes

oportunos para levar a cabo o nomeamento de Marcial Mouzo Vidal como fillo predilecto do

Concello de Camariñas (...)” e na que se expoñen os méritos de don Marcial Mouzo Vidal a fin

de xustificar o seu nomeamento como fillo predilecto do Concello de Camariñas.

Visto o disposto no artigo 190 do Real Decreto 2568/1986, de 28 de novembro, polo

que  se  aproba  o  Regulamento  de  Organización,  Funcionamento  e  Réxime  Xurídico  das

Entidades Locais segundo o cal 1. Así mesmo estarán facultados os Concellos, Deputacións

Provinciais e Cabildos e Consellos Insulares para acordar nomeamentos de fillos predilectos e

adoptivos  e  de  membros  honorarios  da  Corporación,  atendidos  os  méritos,  calidades  e

circunstancias singulares que nos galardoados concorran e que serán aplicados co maior rigor

en expediente que se instruirá ao efecto.

2.  Os  nomeamentos  de  membros  honorarios  das  Corporacións  non  outorgarán  en

ningún caso facultades para intervir no goberno ou administración da entidade local,  pero

habilitarán para funcións representativas cando estas haxan de exercerse fóra da demarcación

territorial  respectiva.  Para  concedelos  a  estranxeiros  requirirase  autorización  expresa  do

Ministerio para as Administracións Públicas, previo informe do de Asuntos Exteriores”.

Visto que de conformidade co disposto no artigo 50.24 ROF corresponde ao Pleno,

unha  vez  constituído  conforme  ao  disposto  na  lexislación  electoral  conceder  medallas,

emblemas,  condecoracións  ou  outros  distintivos  honoríficos  e  conferir  títulos  de  fillos

predilectos ou adoptivos ou de membros honorarios da Corporación.

Por todo o anterior exposto, proponse ao Pleno do Concello de Camariñas, previo

ditame da Comisión Especial de Asuntos Xerais do Pleno, a adopción do seguinte ACORDO:

Primeiro.- Nomear a don Marcial Mouzo Vidal como Fillo Predilecto do Concello de

Camariñas, por levar o nome do seu pobo por todo o mundo.

Segundo.-  Comunicar o nomeamento ao interesado.  

Asinado dixitalmente en Camariñas, na data da sinatura dixital que figura ao marxe, pola

Alcaldesa do Concello, dona Sandra Insua Rial”. 

Dona  Encarna  da  lectura  á  providencia  de  Alcaldía  xustificativa  dos  méritos  e  que  a

continuación se transcribe:

“O  nomeamento  de  Marcial  Mouzo  Vidal  como  Fillo  Predilecto  do  Concello  de

Camariñas  constitúe  un  recoñecemento  plenamente  merecido  pola  súa  extraordinaria

traxectoria profesional, a súa contribución á comunicación en Galicia e ou seu permanente

labor de difusión dous valores, dá cultura e dá identidade camariñá.

Nado en Camariñas en 1961, Marcial Mouzo desenvolveu unha carreira de máis de

corenta anos na Radio Galega, converténdose nunha dás voces máis recoñecidas e queridas do

panorama radiofónico galego. Desde 1985 participou e dirixiu numerosos programas, mais foi

á fronte do espazo radiofónico Pensando en Ti onde acadou unha especial relevancia social,

acompañando durante décadas a milleiros de galegos e galegas nas madrugadas e creando

unha auténtica comunidade de oíntes.

Ademais  dous  seus  méritos  profesionais,  Marcial  Mouzo  exerceu  sempre  como  un

auténtico embaixador de Camariñas. Ao longo dá súa carreira mantivo un estreito vínculo coa

súa vila natal, levando ou nome de Camariñas por toda Galicia e fortalecendo a proxección da

Costa da Morte a través dá súa actividade pública e mediática. 

Ou agarimo que lle profesan os seus oíntes, as numerosas homenaxes recibidas ao

longo dá súa vida profesional e ou recoñecemento unánime dá sociedade galega son mostra dá

fonda pegada humana e profesional que deixa tras máis de catro décadas de dedicación ao

servizo dá comunicación.

Por todo ou  exposto,  e  en  atención  aos seus  méritos  profesionais,  á  súa  exemplar

traxectoria humana e á súa constante promoción de Camariñas, resulta plenamente xustificado

conceder a Marcial Mouzo a distinción de Fillo Predilecto do Concello de Camariñas, máxima

honra que unha corporación municipal pode outorgar a un dous seus veciños máis ilustre e

pola presente DISPOÑO:

Primeiro.- Que  se  leven  a  cabo  os  trámites  oportunos  para  levar  a  cabo  dito

nomeamento. 

A Alcaldesa escusa a asistencia de Xurxo e dálle a palabra a dona Paula que lle da a

enhorabuena ao homenaxeado por tan alta distinción. 

Don Sergio da lectura as palabras que trasladou don Xurxo que non poido asistir “Antes

de nada desculpas por non poder asistir a este pleno pois o meu estado de recuperación aínda

non mo permite. Dende o BNG de Camariñas queremos parabenizar a Marcial Mouzo, pero

sobre todo darlle as grazas ao noso veciño que fixo sentir a Galicia un pouco máis preto de si

mesma. Durante anos entrou nas nosas casas con naturalidade, sen estridencias, falando como

quen conversa contigo dende a porta da casa. Sempre coa palabra xusta, co rigor de quen ama

o seu oficio e coa humildade de quen nunca precisou facer ruído para gañar o respecto de

todos. Marcial é desas persoas que transmiten confianza e proximidade, das que un sente case

da familia. Grazas por tantos anos de bo xornalismo e por ser, ademais dun gran profesional,

unha boa persoa e un magnífico veciño”.

Dona Sandra da lectura  ao seguinte  escrito  “Bos días  a  todos e  a todas.  Autoridades,

veciños, veciñas, amigos, familiares… e, sobre todo, bos días a ti, Marcial.

Hoxe é un día deses que quedan marcados na historia da nosa vila.  Un día onde a

corporación municipal e todo o pobo de Camariñas se xuntan para facer xustiza. Porque se

alguén merece o título de Fillo  Predilecto,  ese  es  ti,  Marcial.  E digo que facemos  xustiza

porque este recoñecemento non é só pola túa brillante traxectoria profesional, que abofé que a

tes, senón por algo moito máis fondo: polo teu gran labor de difusión dos nosos valores, da

nosa cultura e, por riba de todo, da nosa identidade como camariñáns.

Cando preparaba unhas palabras para hoxe, viñéronme á cabeza moitas imaxes túas.

Corenta anos dan para moito. Corenta anos na Radio Galega, entrando nas casas de milleiros

e milleiros de galegos e galegas. Quen non coñece a túa voz? Desde aquel 1985, pasando por

tantos programas ata chegar a ese fenómeno que foi e será sempre "Pensando en Ti". Fixeches

algo  que  pouca  xente  consegue:  acompañar.  Fixeches  das  nosas  madrugadas  algo  menos

solitarias. Creaches unha verdadeira familia arredor das ondas do radio.

Pero,  sabedes que é o que máis nos enche de orgullo aos que somos de aquí? Que,

estiveses onde estiveses, falando con quen estiveses a falar, nunca, nunca, deixaches de ser de

Camariñas.

Fuches, e es, o noso mellor embaixador. Levas o nome do noso pobo por toda Galicia e

levas,  tamén,  a  nosa  querida  Costa  da  Morte  no  corazón  e  nas  túas  palabras.  Tes  esa

capacidade de facer que calquera persoa que te escoite, sinta que coñece as nosas rúas, o noso

mar e á nosa xente, aínda sen ter pisado nunca Camariñas.

Marcial,  pechaches  unha  etapa  profesional  incrible,  pero  a  túa  voz  e  o  teu  legado

quedarán sempre aí, imborrables. Todas as homenaxes que levas recibidas, todo o agarimo da

xente e o recoñecemento da sociedade galega non son máis que o reflexo da gran persoa que

es. Da túa profunda pegada humana.

Hoxe, o teu pobo, a túa vila, o Concello de Camariñas, outórgate a máxima honra que

pode conceder. Hoxe nomeámoste Fillo Predilecto. E facémolo con moita emoción, con moito

cariño e, sobre todo, cunha profunda gratitude. Grazas por ser como es. Grazas por ter levado

a Camariñas sempre contigo, con tanto orgullo.

Sempre terás aquí a túa casa, a túa xente e o noso aplauso.

Noraboa, Fillo Predilecto. Noraboa, Marcial!”

Non habendo mais intervencións procédese á votación co seguinte resultado

Votación

Votos a favor: 11

0 GRUPO MIXTO - BNG

8 GRUPO MUNICIPAL SOCIALISTA

3 GRUPO MUNICIPAL POPULAR

Votos en contra: 0

0 GRUPO MIXTO - BNG

0 GRUPO MUNICIPAL SOCIALISTA

0 GRUPO MUNICIPAL POPULAR

Abstencións: 0

0 GRUPO MIXTO - BNG

0 GRUPO MUNICIPAL SOCIALISTA

0 GRUPO MUNICIPAL POPULAR

Resultado: Unanimidade

Estado: Aprobada

Dona Sandra chama a don Marcial Mouzo e lle fai entrega dunha medalla conmemorativa

e lle invita a dicir unhas palabras. Don Marcial Mouzo dirixise ao público cunhas palabras de 

agradecemento.  

E non habendo máis asuntos que tratar, pola Alcaldesa levántase a sesión, sendo as 12:20

horas de todo o cal, levántase acta por min, que como secretaria da sesión, dou fe e certifico.

Asinado dixitalmente, na data que figura ao marxe, pola Secretaria do Concello, dona Eva

Jardón López, co visto e prace da Alcaldesa, dona Sandra Insua Rial.

